
MESYUARAT KETIGA PENGGAL KELIMA 
DEWAN UNDANGAN NEGERI PULAU PINANG 

YANG KEEMPAT BELAS 
06 MAC 2023 

PERKARA : 4(A)(Vlll)1 

SOALAN BERTULIS OLEH AHLI KAWASAN BERTAM 
YB. KHALIQ MEHTAB BIN MOHD ISHAQ 

1. Apakah tindakan pihak MBSP dan MBPP mengenai aduan lambakan 
peniaga asing di sekitar Seberang Perai? Kedai makan, kedai runcit 
serta kedai kelengkapan rumah warga Thailand, Pakistan, 
Bangladesh serta Myanmar. 

YB. JAGDEEP SINGH DEO All KARPAL SINGH 
MENJAWAB BAGI PIHAK Y.A.B. KETUA MENTERI 

1. Kerajaan Negeri melalui kedua-dua Pihak Berkuasa Tempatan (PBT) 
iaitu Majlis Bandaraya Pulau Pinang (MBPP) dan Majlis Bandaraya 
Seberang Perai (MBSP) sangat proaktif di dalam menangani aduan 
berkenaan isu peniaga asing di Negeri Pulau Pinang. Antara tindakan 
yang dilaksanakan oleh PBT adalah seperti berikut:- 

(a) Mengadakan operasi pemeriksaan bersepadu bersama jabatan 
/ agensi penguatkuasaan di kawasan-kawasan hotspot warga 
asing; 

(b) Memastikan pernaga asing mematuhi Garis Panduan 
Keterlibatan Pekerja / Pembantu Warga Asing atau syarat 
syarat yang ditetapkan oleh PBT; 

(c) Mengeluarkan tawaran kompaun kepada pemilik premis 
berlesen yang tidak mematuhi syarat pelesenan berkaitan 
pengambilan pekerja atau pembantu warga asing; 

(d) Menjalankan tindakan rampasan barang niaga di premis 
perniagaan sekiranya pemegang lesen warga tempatan gagal 
mematuhi notis yang telah dikeluarkan; 

(e) Mengambil tindakan pembatalan lesen perniagaan yang dimiliki 
oleh warga tempatan di atas kesalahan tidak mematuhi syarat 
syarat pelesenan seperti menyewakan premis perniagaan 
kepada warga asing; 

(f) Mengeluarkan Notis Menghendaki Perniagaan Dihentikan 
kepada pemilik perniagaan tidak berlesen; dan 

(g) Mengeluarkan Notis Menghendaki Penghapusan Kacau 
Ganggu kepada pemilik perniagaan atau pemegang lesen. 

MESYUARAT KETIGA PENGGAL KELIMA 
DEWAN UNDANGAN NEGERI PULAU PINANG 

YANG KEEMPAT BELAS 
06 MAC 2023 

PERKARA : 4(A)(Vlll)2 

SOALAN BERTULIS OLEH AHLI KAWASAN BERTAM 
YB. KHALIQ MEHTAB BIN MOHD ISHAQ 

2. Apakah perancangan pihak Kerajaan Negeri untuk memastikan tiada 
lagi banjir kilat berlaku di sekitar Kampung Stal, Kampung Datuk serta 
Jalan Kedah? Walaupun projek empat (4) lorong telah disiapkan 
namun penyelenggaraan longkang adalah di tahap yang kurang 
memuaskan. 

YB. ZAIRIL KHIR JOHARI 
MENJAWAB BAGI PIHAK Y.A.B. KETUA MENTERI 

2. Kerajaan Negeri amat komited dalam menyelesaikan masalah banjir 
kilat di seluruh Negeri Pulau Pinang. Antara tindakan yang telah 
diambil bagi menyelesaikan masalah banjir kilat sekitar Kampung 
Setol, Kampung Datuk dan Jalan Kedah adalah pelaksanaan projek 
pembaikan dan pembinaan sistem perparitan di Kampung Seto! 
oleh Pejabat Daerah Dan Tanah Daerah Seberang Perai Utara 
(PDTSPU) dengan menggunakan Wang Caruman Perparitan 
Rancangan Tebatan Banjir. Kontraktor bagi projek ini telah dilantik 
pada 20 Februari 2023 dan kerja-kerja dijangka disiapkan pada 15 Mei 
2023. 

Penyelenggaraan longkang di sepanjang projek jalan raya tersebut 
masih berada di bawah tanggungjawab pihak kontraktor 
memandangkan jalan ini masih dalam Tempoh Tanggungan 
Kecacatan (OLP) sehingga bulan April 2023. Waiau bagaimanapun, 
siasatan di Jalan Ahmad Badawi mendapati bahawa longkang sedia 
ada masih belum dibersihkan yang menyebabkan air tidak dapat 
mengalir dengan lancar ke parit utama di Jalan Persekutuan 
FT001. Sehubungan itu, Kerajaan Negeri melalui Jabatan Kerja Raya 
Negeri Pulau Pinang (JKRPP) telah merancang untuk menaik taraf 

longkang di Jalan Ahmad Badawi sebagai inisiatif bagi melancarkan 
pengaliran air dan mengurangkan risiko banjir di kawasan tersebut. 

MESYUARAT KETIGA PENGGAL KELIMA 
DEWAN UNDANGAN NEGERI PULAU PINANG 

YANG KEEMPAT BELAS 
06 MAC 2023 

PERKARA : 4(A)(Vlll)3 

SOALAN BERTULIS OLEH AHLI KAWASAN BERT AM 
YB. KHALIQ MEHTAB BIN MOHD ISHAQ 

3. Jalan empat (4) lorong yang dibangunkan dari Jambatan Merdeka 
hingga ke Permatang Pak Elong telah memberi sedikit sebanyak 
keselesaan kepada pengguna jalan raya di kawasan tersebut. 
Persoalannya, mengapakah masih lagi tiada penyelenggaraan di 
sepanjang jalan 4 lorong tersebut? 

(a) Adakah penyelenggaraan ini masih lagi belum diberikan kepada 
mana-mana kontraktor? 

YB. ZAIRIL KHIR JOHARI 
MENJAWAB BAGI PIHAK Y.A.B. KETUA MENTERI 

3. Tarikh siap sebenar projek ini adalah pada 20 April 2022. Projek ini 
masih dalam Tempoh Tanggungan Kecacatan (Defect Liability 
Period) selama satu (1) tahun iaitu sehingga 19 April 2023. 

(a) Kerja-kerja penyelenggaraan di sepanjang jajaran projek masih 
di bawah tanggungjawab kontraktor utama projek ini iaitu Sinar 
Mee Holdings Sdn. Bhd. 

MESYUARAT KETIGA PENGGAL KELIMA 
DEWAN UNDANGAN NEGERI PULAU PINANG 

YANG KEEMPAT BELAS 
06 MAC 2023 

PERKARA : 4(A)(Vlll)4 

SOALAN BERTULIS OLEH AHLI KAWASAN BERTAM 
YB. KHALIQ MEHTAB BIN MOHD ISHAQ 

4. Apakah status lampu isyarat di jalan Pongsu Seribu ke jalan masuk 
Taman Rupawan? 

(a) Adakah ia masih dalam peringkat perbincangan atau sedang 
menunggu kelulusan?. 

YB. ZAIRIL KHIR JOHARI 
MENJAWAB BAGI PIHAK Y.A.B. KETUA MENTER! 

4. Jalan Pongsu Seribu ke jalan masuk Taman Rupawan kini sedang 
dalam bancian lalu lintas oleh pihak Jabatan Kerja Raya Negeri Pulau 
Pinang (JKRPP). 

(a) Projek ini masih dalam peringkat perbincangan di pihak JKRPP. 
Bancian lalu lintas yang kini sedang dilaksanakan oleh JKRPp 
akan melihat keperluan pemasangan lampu isyarat di 
persimpangan tersebut. Hasil bancian akan dibentangkan di 
dalam Mesyuarat Jawatankuasa Lalu Lintas dan lnfrastruktur 
untuk pertimbangan dan kelulusan Majlis Penuh Majlis 
Bandaraya Seberang Perai (MBSP). 

